
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR VERIFIKIMIN E LISTËS SHUMEMËRORE TË KANDIDATËVE PËR ANËTARË NË KËSHILLIN E BASHKISË DURRËS TË DEPOZITUAR NGA PARTIA  SOCIAL DEMOKRATE,    E CILA KANDIDON MË VETE, PËR ZGJEDHJET PËR ORGANET E QEVERISJES VENDORE TË VITIT 2015
Komisioni Qendror i Zgjedhjeve në mbledhjen e datës 06.05.2015, me pjesëmarrjen e:

Lefterije
LUZI-


Kryetare

Denar

BIBA-


Anëtar

Edlira 

JORGAQI-

Anëtare

Gëzim 

VELESHNJA

Anëtar

Hysen 

OSMANAJ-

Anëtar

Klement         ZGURI-

Anëtar

Vera

SHTJEFNI-

Anëtare

Shqyrtoi çështjen me:

OBJEKT:
Për verfikimin e listave shumemёrore të kandidatëve për anëtar në Këshillin e Bashkisë Durrës të paraqitura nga Partia Social Demokrate, e cila kandidon më vete, për zgjedhjet për organet e qeverisjes vendore të vitit 2015.

BAZË LIGJORE:
Neni 23, pika 1, germa a, dhe neni 73, pika 1, neni 68, pika 2, të Ligjit nr.10019, datë 29.12.2008 “Kodi Zgjedhor i Republikës së Shqipërisë”
Komisioni Qendror i Zgjedhjeve pasi shqyrtoi dokumentacionin e paraqitur nga Partia Social Demokrate, si dhe dëgjoi diskutimet e përfaqësuesve të partive politike, 
V Ë R E N:

Partia Social Demokrate, me vendimin e KQZ-së nr.103, datë 09.04.2015, është regjistruar si subjekt zgjedhor për zgjedhjet për organet e qeverisjes vendore të vitit 2015. 

Në bazё të nenit 67, dhe nenit 72, të ligjit nr. 10019, datë 29.12.2008 “Kodi Zgjedhor i Republikës së Shqipërisë”, ka depozituar në KQZ listën shumemërore të kandidatëve të saj për anëtar në Këshillin e Bashkisë Durrës.

Në bazë të nenit 67, pika 3, KQZ duhet të rregjistrojë kandidatët për kryetar apo për keshillin e bashkisë Durrës, pasi Bashkia Durrës, administrohet nga më shumë se një KZAZ.

Bashkëlidhur kërkesës është depozituar dhe dokumentacioni përkatës, si më poshtë:
1. Kërkesë për regjistrimin e listës shumemërore të kandidatëve për anëtar në Këshillin e Bashkisë Durrës, model – 10; listë e cila mbyllet me numër rendor 27,  nënshkruar nga Kryetari i Partisë Social Demokrate , z. Skënder Gjinushi;

2. Deklaratat e kandidatёve tё listёs shumemёrore, tё cilёt deklarojnё se gёzojnё tё drejtёn dhe vullnetin për të kandiduar për anëtar këshilli për Këshillin e Bashkisë Durrës,  të propozuar nga Partia Social Demokrate, në zgjedhjet për organet e qeverisjes vendore të datës 21.06.2015;
3. Secila nga deklaratat e kandidatёve tё listёs shumemёrore shoqërohet nga dokument identifikues përkatës ;. 

4. Vërtetim për mandatin e z.Gëzim Bara nga Bashkia Sukth datë 27.04.2015 dhe vërtetim për mandatin e z.Hamza Sallaku nga Bashkia Manëz datë 27.04.2015

5. Procesverbal i dorëzimit të dokumentave të kandidimit. 

Komisioni Qendror i Zgjedhjeve, bazuar në nenin 73, pika 1,  të Kodit Zgjedhor, në mbledhjen e datës .....05.2015, verifikoi listën shumemërore të kandidatëve për anëtar në Këshillin e Bashkisë së Durrësit, dhe dokumentacionin bashkëngjitur, të depozituar nga Partia Social Demokrate dhe konstatoi se në listën shumemërore të kandidatëve për këshillin e Bashkisë Durrës rezultuan parregullsitë e mëposhtëme:

Kandidati me nr. rendor 26, Lindita Fadil Bregu, rezulton ne Bashkinë Tiranë.

Gjithashtu, Partia Socialdemokrate kandidon më vete në zgjedhjet për Organet e Qeverisjes Vendore të vitit 2015. Në bazë të nenit 68, pika 2 të Kodit zgjedhor, kandidatët për organet e njësisë së qeverisjes vendore, të paraqitur nga partitë politike, të cilat nuk zotërojnë asnjë mandat në Kuvend ose në organet e njësisë përkatëse të qeverisjes vendore, duhet të mbështeten nga jo më pak se 1 për qind e zgjedhësve të asaj njësie, por, në çdo rast, jo më shumë se 3 000 dhe jo më pak se 50 zgjedhës. Vertetimet  për zotërim të mandatit në Bashkinë Sukth dhe Bashkinë Manëz, qe ka depozituar Partia Socialdemokrate nuk plotësojnë kushtin e përcaktuar në nenin 68, pika 2, pasi bashkia përkatëse sipas këtij neni është Bashkia Durrës. Sipas ndarjes së re territoriale, Manza dhe Sukthi konsiderohen si njësi administrative. 

Partia Socialdemokrate do të përjashtohej nga detyrimi për mbështetjen nga zgjedhësit e zonës zgjedhore nese do të zotëronte mandate në këshillin e Bashkisë Durrës. Në këto kushte lista shumemërore e kandidatëve për këshillin e Bashkisë Durrës e depozituara nga Partia Socialdemokrate duhet të mbështetet nga 1%  zgjedhësve të Bashkisë Durrës
KQZ pasi verifikoi dokumentacionin e kandidimit për këshillin e Bashkisë Durrës, të depozituar nga Partia Socialdemokrate, në mbështetje të nenit 73, pika 1 të Kodit Zgjedhor duhet ta kthej për korrigjim për mangësitë e sipërcituara 
PËR KËTO ARSYE:

Komisioni Qendror i Zgjedhjeve mbështetur në nenin 23, pika 1, germa a, dhe nenin 73, pika 1 të Ligjit nr.10019, datë 29.12.2008 “Kodi Zgjedhor i Republikës së Shqipërisë”.
V E N D O S I:

Kthimin për korrigjim të dokumentacionit të kandidimit për listën shumemërore të kandidatëve për këshillin e bashkisë Durrës, të Partisë Socialdemokrate si më poshtë:
1. Te depozitohet lista e 1% të zgjedhësve të Bashkisë Durrës që mbështesin listën e kandidatëve për këshillin e Bashkisë Durrës të propozuar nga Partia Socialdemokrate së bashku me kopje të dokumentit të identifikimit, të nënshkruar prej tyre. 

2. Zëvendësimin e kandidatit me numër rendor 26 në listën shumemërore për Këshillin Bashkisë Durrës me kandidat nga zona zgjedhore Bashkia Durrës.

Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

